
Aningaasaqarnermut Akileraartarnermullu Ataatsimiititaliap tallimanngornermi 
ulloq 28. marts 2014-imi aalajangiineranik Naalakkersuisunut ilisimatitsineq 

Alluitsup Paani atuarfiup pilersaarusiornissaanut atugassanngortitsinissaq (Suliaq nr. 
01.31.06/14-00657) 

Naalakkersuisut inassutigaat, 

". kontomi pingaarnermi 87.00.88-imi, Nunaqarfinni isorliunerusunilu sanaartor­
nermut periusissamut tunngasumi, suliassamut nr. 996.29.105-imut, Nunaqar­
finni isorliunerusunilu sanaartornissamut pilersaarutinut 2009-mut tunngasumut, 
aningaasaliissutit 3,0 mio. koruuninik ikilisinneqassasut aamma kontomi pin­
gaarnermi 84.40.1 O-mi, Kommunini atuarfinnut tunngasumi, suliassamut nutaa­
mut nr. 018.50.133-mut, Alluitsup Paani nunaqarfimmi atuarfimmut tunngasu­
mut, aningaasaliissutit 2014-imi 3,0 mio. koruuninik amerIisinneqassasut. " 

Aningaasaqarnermut Ataatsimiititaliap oqaaseqaatai 
Pilersaarummut siuliani allassimasumut aningaasaliussat atugassanngortinneqarnissaat 
Naalakkersuisut qinnutigaat. Suliassamut siunnersuut missingersuummik B-mik ilaqartoq 
suliarineqareerpat aningaasaliissutinit sinneruttut atugassanngortinneqarnissaat 
qinnuteqaatigineqassasoq Naalakkersuisut paasissutissiissutigaat. Atuarfik siunertanut 
allanut aamma atorneqarsinnaassasoq Naalakkersuisut paasissutissiissutigaat. Suliassamulli 
tamarmut aningaasat qanoq amerIatigisut immikkoortinneqartussatut 
pisariaqartinneqarumaarnersut paasissutissiissutigineqanngilaq. Taamaattumillu aningaasat 
sinneruttut qinnuteqaatigineqartussatut naatsorsuutigineqarsinnaasut qanoq 
amerIatigisinnaanerisa oqaatigineqarnissaa ataatsimiititaliamit amigaatigineqarpoq. 
Kiisalu nunaqarfinni isorliunerusunilu sanaartornermut periusissiamit, ataatsimiititaliap 
isumaa malillugu immikkut pisariaqartitsisutut isigineqmiariaqartunit, aningaasaliissutinut 
siuliani taaneqartunut nuussineq pitsaanngimmat ataatsimiititaliamit oqaatigineqassaaq. 

Aningaasaqarnermut Ataatsimiititaliap apeqqutai 
Isummernissamut tunngavissiaq marIussunnik apeqquteqarnissamut tunngavissiivoq. 

Apeqqut 1: 
20 14-imiit alliliinissamut pilersaarutip taaneqartup assilineqarnera ataatsimiititaliamit 
kissaatigineqarpoq, soorIuttaaq meeqqat atuarfiannut immikkoortumut pilersaarutip 2004-mi 
suliarineqartup ingerIaavartumillu naliliiffigineqarIunilu nutarterneqartartussap killiffianik 
paasitinneqarnissaq ataatsimiititaliamit kissaatigineqartoq. 

Apeqqut2: 
Akuersinerup matuma INI Byggeteknik AlS-imut, suliassamik aqutsisuusussamut, pinnani 
Naalakkersuisoqarfiup Sanaartornermut Immikkoortortaanut taamaallaat Naalakkersuisunit 
nalunaarutigineqarnissaa Aningaasaqarnermut Ataatsimiititaliamit naatsorsuutigineqarpoq. 

Aningaasaqarnermut Ataatsimiititaliap aalajangiinera 
Taama oqaaseqarluni Naal akkersui sut inassuteqaataat Aningaasaqarnermut 
Ataatsimiititaliamit akuerineqarput. Tamatuma peqatigisaanik apeqqutinut siuliani 
allassimasunut malitseqartitsissutitut akissummik tamakkiisuusumik piaarnerpaamik 
nassiussinissamik Naalakkersuisut qinnuigineqarput. Naalakkersuisut akissutaat kalaallisut 
danskisullu nassiuteqquneqarpoq assilineralu qarasaasiakkut uunga nassiuteqquneqarluni: 
sakkak@inatsisartut.gl. 

